
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
নিধুর মা বলিলেন-আপনি বলচেন বারোমাস বাস করা চলে না-বাস না করে যায় কোথায় সব ? এ গায়ে কারো কি ক্ষমতা আছে ? -“সে যাই বল। আমি তো এই সাতদিনও আসিনি, এর মধ্যেই হাপিয়ে পড়েচি। ওঁকে বলছিলাম চল। এখান থেকে যাই-উনি বলেন পৈতৃক ভিটেট-এবার পুজোটা করব ভেবেচি-তা আমি বলিচোখ-কান বুজে থাকি একটা মাস, আর কি করব ? --আপনার রাজা লোক দিদি, আপনাদের কথা আলাদা । আমরা আর যাব কোথায়, তেমন ক্ষমতাও নেই, সুবিধেও নেই। কাজেই কাদায় গুণ পুতে পড়ে থাকা-ওঁকে বলি, বালিগঞ্জে একটা বাড়ি করে ফেল এই বেলা । -সে কোথায় দিদি ? -বালিগঞ্জ কলকাতায়। খুব ভালো জায়গা। আমার কাক আলিপুরে বদলি হলেন এবার-সবজজ ছিলেন দিনাজপুরে-আমায় বললেন, হৈমজামাইকে বল আমার বাড়ির পাশে একটু জমি নিয়ে বাড়ি করতে। কাক আজ বছর দুই বাড়ি কিনোচেন কিনা বালিগঞ্জে, দুই খুড়তুতো ভাই বড় চাকুরী করে, একজন মুন্সেফ, একজন সবডেপুটি-খুব বড় ঘরে বিয়েও হয়েচে দুজনের। দান সামিগ্রি আর ফার্নিচার দুখানা
ঘরে ধরে নাএই সময় মধু আসিয়া নিধুর মাকে পায়ের ধূলা লইয়া প্ৰণাম করিল। গিন্নি বলিলেন-এটি আমার বড় মেয়ে । কলকাতায় পড়েনিধুর মা মধুর দিকে চাহিলেন এবং সম্ভবত তাহার সাজগোজের পারিপাট্য ও রূপের ছটায় এমন আশ্চৰ্য হইয়া গেলেন যে আশীৰ্বাদ থাক, কোনো কিছু কথা পৰ্যন্ত বলিতে ভুলিয়া গেলেন। গিরি বলিলেন-নিধুকে খাবার দিয়েচিল ?

		 এই পাতা শেষ সম্পাদিত হয়েছে ০৬:০৪টার সময়, ২৭ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

